
COLOSENSES

1 Pablojon apdstolon i cha'an Jesucristo cha'an
che'ach yom Dios. Afion quic'ot la quermano
Timoteo. 2 Wolic ts'ijbubefietla ili jun i cha'afiet
ba la Dios, xuc'ul ba hermanojob ti Cristo afiet ba
la ti Colosas. La' aq'uentiquetla i yutslel yic'ot i
nach'talel 1a' pusic'al ch'oyol ba ti Dios lac Tat yic'ot
tilac Yum Jesucristo.

Wocolix iyala Dios

3 Ti pejtelel ora mic suben lojon wocolix i yala
Dios i tat lac Yum Jesucristo che' mic tajet lojon
ti oracién. 4 Come tsa cubi lojon fiopol 1a' cha'an
Cristo Jesus. Mi la' c'uxbin pejtelel i cha'afio' ba
Dios. 5 Come woli la' pijtan chuqui tac lotbebilet
ba la ya' ti panchan che' bajche' tsa' 1a' wubi ti
isujm ti jini wen t'an 6 tsa' ba c'oti ti 1a' tojlel yic'ot
ti pejtelel pafiimil. Woli' chan pujquel ti la' tojlel.
Woli' chan ac' i wut che' bajche’ ti jini q'uin che'
ba tsa' caji 1a" wubin che' ba tsa' la' ch'ambe i
sujmlel i yutslel i pusic'al Dios. 7 Tsi' cantesayetla
Epafras, jini c'uxbibil ba c pi'al lojon ti e'tel, jini
xuc'ul ba i yaj e'tel Cristo ti 1a' tojlel. 8 Epafras tsi'
subeyon lojon an cabal 1a' c'uxbiya ti jini Espiritu.
97]ini cha'an jofion lojon ja'el, che' ba tsa cubi lojon
c'alal wale, ma'anic mij cay lojon ¢ mel oracion
cha'afietla. Mij c'ajtiben lojon Dios cha'an mi'
bujt'esafietla ti wen ba la' fa'tabal ch'oyol ba ti
Espiritu cha'an mi la' ch'amben isujm ti pejtelel
la' pusic'al chuqui yom Dios, 10 cha'an che' jini
mi mejlel la’ wajfiel bajche’ yom lac Yum, cha'an

tijicfia mi' q'ueletla. Che'jini mi caj la’ wac' la' wut
ti wen ba 1a' melbal. Mi caj i p'ojlel 1a' fia'tabal
ti Dios cha'an mi la' wen can. 11 Mij c'ajtiben
lojon jini p'atal ba Dios am ba 1 fiuclel cha'an mi'
p'atesafietla yic'ot pejtelel i p'atalel cha'an mi la'
cuch pejtelel wocol ti' xuc'talel 1a' pusic'al yic'ot
cha'an mi la' cuchben i mul la' pi'alob. 12 Ti'
tijicfiayel 1a' pusic'al subenla wocolixiyalalac Tat,
come tsi' cha' meleyonla ti uts'at cha'an mi lac
taj lac wenlel yic'ot i cha'afio' ba Dios woli ba i
yajfielob ti' saclel pafiimil. 13 Dios tsi' loc'sayonla
ti' yumantel ic'ch'ipan ba pafiimil. Tsi' yotsayonla
ti' yumantel jini c'uxbibil ba i Yalobil 14 tsa' ba i
yac'ayonla ti colel che' ba tsi' fiusabeyonla lac mul
ti' ch'ich'el.

Wen fiuc Cristo

15 Come Jesus tsi' tsictesa Dios mach ba mejlic
laj q'uel. Jifiach yax alal ba i cha'an che' maxto
anic melbil tac ba. 16 Melbil i cha'an Jesus pejtelel
chuqui tac an ti panchan yic'ot ti pafimil, jini
tsiquil tac ba yic'ot jini mach ba tsiquilic, mireyob,
mi yumalob, mi gobierno, mi i p'atalel afio' ba i
ye'tel. Pejtelel chuqui an, melbilach i cha'an Jesus
cha'an mi' q'uejlel ti fiuc lac Yum. 17 Afiach Jesus
che' maxto anic chuqui an. Ti' p'atalel Jesus xuc'ul
mi' yajfiel ti pejtelel. 18 Jesus i Yumach pejtelel
mu' ba i fiopob. Jifiach lac jol, jofionla i bac'talonla.
Mi' yaq'uefiob i cuxtalel pejtelel xfiopt'afiob. Jifiach
Naxan ba tsa' ba ch'ojyi ba'an chamerfio' ba cha'an
1 bajfiel mi' q'uejlel ti fiuc ti' tojlel pejtelel chuqui
tac an. 19 Come Dios yom cha'an mi' yajfiel pejtel i
bujt'emal ti' Yalobil. 20 Cha'an ti' caj i ye'tel Cristo,

Dios tsi' yuts'esa pejtelel chuqui an ti pafiimil yic'ot
panchan. Cristo tsi' fiach'choco pejtelel mu' ba
1 contrajin Dios che' ba tsa' bejq'ui i ch'ich'el ti
cruz. 2122 Ti yamba ora fiajt afietla ti Dios. Tsa'
la' contraji Dios ti la' pusic'al yic'ot ti jontol ba la'
melbal. Pero Dios tsi' yac'a ti chamel i Yalobil. Che'
jini tsi' cha' uts'esayetla cha'an ch'ujul mi' payetla
ochel ti' tojlel. Saq'uesabiletla ti pejtelel 1a' bibi'lel
yic'ot 1a' mul 23 mi chan xuc'uletla ti isujm, mi
p'ataletla ti jini mu' ba la' fiop. Mach mi la’' cay la'
pijtaya tsa' ba la' wubi ti jini t'an woli ba i sujbel
ti pejtelel pafiimil ti yebal panchan. Jofion, Pablo,
aq'uebilon que'tel cha'an jini wen t'an.

I'ye'tel Pablo cha'an gentilob

24 Tijicfiayonix wale cha'an wolic fiusan wocol

cha'afietla, Wolic ts'actesan i wocol Crlsto anto
ba yom ti' tojlel jini Xfiopt'afiob mu' ba i tem-

pafiob i ba, jifiobach i bac'tal Cristo. 251 yaj
e'telon jini Xfiopt'afiob che' bajche’ tsi' fia'ta Dios.
Tsi' yaq'ueyon que'tel ti 1a' tojlel cha'an ts'acal
mij cantesafietla ti' t'an Dios. 26 Jifiach i sujmlel
mach ba tsictiyemic ti yamba ora, pero wale tsa'ix
tsictesabentiyob i cha'afio' ba Dios. 27 Dios yom i
yac' ti cajiiel ti' tojlel pejtelel winicob x'ixicob jini
c'ax fiuc ba i sujmlel mach ba tsictiyemic ti yamba
ora. Jini fiuc ba ti cafiol jifiach Cristo woli ba i1
yajfiel ti la' pusic'al. Jifiach mu' ba i yaq'uefietla
la' pijtan la' fiuclel. 28 Mic sub lojon majlel Cristo.
Mic xic'ben lojon pejtelel winicob. Mij cantesariob
lojon cha'an mi' ch'ambefiob isujm ti jujuntiquil
cha'an chajpabilob ti Cristo Jesus. 29 Jini cha'an

wersa mic cha'len e'tel ti pejtelel c p'atalel tilem ba
ti Cristo woli ba ti e'tel tic pusic'al.

1 Com mi la' fia'tan bajche’ wolic cha'len wersa
e'tel cha'afietla yic'ot afio' ba ti Laodicea yic'ot pe-
jtelob maxto ba anic tsi' q'ueleyob ¢ wut, 2 cha'an
mi' cha' fiuq'uesantel la' pusic'al, cha'an mi la'
c'uxbin 1a' ba ti jump'ejl 1a' pusic'al. Com mi la’'
Iu' ch'amben isujm pejtelel jini c'ax fiuc tac ba i
sujmlel maxto ba tsictiyemic ti yamba ora, cha'an
mi la’' can i sujmlel Dios lac Tat yic'ot Cristo. 3 C'ax
fuc 1 fa'tabal Cristo. Laj cafialach i cha'an. Mi'
pasbefionla jini mucul tac ba i cha'an Dios. 4 Wolic
wan subefietla ame anic majqui yom i lotifietla
ti mafia jax ba t'an. 5 Isujm mach ya'ic afion
quic'otetla pero tic pusic'al wolic ha'tafietla che'
bajche' ya' afion. Tijicfiayon che' mi cubin woli la'
wajfiel ti jump'ejl 1a' pusic'al, che' xuc'ul woli la'
hop Cristo.

Lac bujt'emal ti Cristo

6 Jini cha'an che' bajche' tsa' 1a' fiopo lac Yum
Jesucristo, che'ja'el chan ajfienla ti Cristo. 7 Yom an
la'wi' ti Cristo, come wa'chocobiletlaicha'an. Yom
chan xuc'uletla ti jini tsa' ba 1a' fiopo che' bajche’
tsa' cantesantiyetla. Chan subenla Dios wocolix i
yala.

8Chaca q'uelela' ba ame anic majch mi' soquetla
yic'otifia'tabal ch'oyol ba ti pafiimil yic'otisajtemal
loq'uem ba ti' bajfiel pusic'al, che' bajche’ i tilel i
melbal lac fiojte'el woli ba i fiojpel ti pafiimil, mach

ba cantesabilobic ti Cristo. 9 Ti' bac'tal Cristo mi'
yajfiel pejtelel i bujt'emal Dios. 10 Bujt'emetla ti



COLOSENSES 2:11 \Y COLOSENSES 2:19

Cristo. Jifiach i Yum pejtelel yumalob afio' ba i
ye'tel yic'ot i p'atalel. 11 Ti Cristo ja'el tsa' tsejpi
la' pachalel yilal che' ba tsa' 1a' choco i tsuculel
la' pusic'al am ba ti l1a' bac'tal. Jifiach mero tsep
pachalel, mach melbilic ti c'abal, i ye'telach Cristo.
12Tsa' tem mujquiyetla la' wic'ot Jesus ti ch'am ja'.
Che' ja'el tsa' tejchiyetla ch'ojyel la' wic'ot Jesus
cha'an tsa' la' fiopo i p'atalel Dios tsa' ba i teche
ch'ojyel Jesus ba'an chamefio' ba.

13 Ti yamba ora che' chamefietla ti mulil, che'
mach tsepbilic la' pachalel, Dios tsi' yaq'ueyetla la'
cuxtalel yic'ot Cristo. Tsi' fiusabeyetla pejtelel 1a’
mul. 14 Cristo tsi' jisabe i p'atalel jini mandar am
ba tilaj contra. Tsi' yapa jini jun ba' ts'ijbubil jini
mandar mu'baitsictesanlacmul. Tsi' ch'ijiti cruz.
15 Tsi' jisabe i p'atalel xiba yic'ot i yaj e'telob yic'ot
1 yumantel. Tsi' quisnitesayob ti' wut pejtelelob.
Tsa' majliicha'an Cristo ya' ti cruz.

16 Jini cha'an mach yomix mi la' lon q'uejlel ti
xmulil cha'an chuqui tac mi la' c'ux, mi cha'an
chuqui tac mi la' jap, mi cha'an q'uifiijel, mi che’
woli ti pasel uw, mi che'ti' yorajlel c'aj 0. 17 Pejtelel
jini, i yejtalach jini mero isujm ba mu' to ba i tilel.
Pero jini mero isujm ba mi' tajtal ti Cristo. 18 Jini
mu' ba caj la’ waq'uentel mach mila' wac' ti chijlel
cha'an jini mu' ba ilon pasob i ba ti pec’, mu' ba
1 ch'ujutesafiob angelob. Mi' lon alob an chuqui
tsi' q'ueleyob ti espiritu. Mi' lon chafi'esafiob i
ba cha'an i bajfiel fia'tabal. 19 Pero ma'anic mi'
yumarfob Cristo. Mach chuculobic ti' bac'tal Cristo
ba' mi' tajob i p'atalel i cha'afio' ba Cristo. Pejtelel i
bac'tal Cristo tsuyulach ti' p'aquel tac yic'ot ti' chijil

tac. Mi' taj i colel ti' p'atalel Dios.

Tsiji' ba laj cuxtalel ti Cristo

20 Mi tsa'ix chamiyetla la' wic'ot Cristo yomix
mi la' cay 1a' jac'ben i cantesa pafiimil. ¢Chucoch
woli la' wotsan 1a' ba ti' wenta jini mandar tac
che' bajche' i cha'afio' ba pafiimil? 21 Mi' yalob:
Mach la' chuc jini. Mach la' c'ux jini. Mach la' tal
yamba, che'ob, 22 che' bajche' i tilel mi' cha'lefiob
cantesa yic'ot tic'ofiel i cha'afio' ba pafiimil. Pejtel
chuqui tac tic'bil mi'jileli c'ajfiibal. 23Isujm, lon an
ifia'tabal yilal jini mu' baijac'befiobimandar che'
mi' cha'lefiob ch'ujutesaya bajche' jach yomob,
che' mi' lon melob i ba ti pec’, che' mi' yilol ac'ob 1
bac'tal ti wocol. Pero ma'anic i c'ajfiibal cha'an mi'
tic'ob i tsucul pusic'al.

1 Mi tsa'ix cha' tejchiyetla la' wic'ot Cristo, saj-
canla chuqui an ti chan ba' buchul Cristo ti' fioj
Dios. 2 Chan fia'tanla chuqui an ti chan, mach
jinic am ba ti pafiimil. 3 Come tsa' chamiyetla
yic'ot Cristo. Cantabil 1a" cuxtalel yic'ot Cristo ti
Dios. 4 Che' mi' tsictiyel Cristo jatetla ja'el mi caj
la' tsictiyel la' wic'ot ti' fiuclel come la' cuxtalelach
Cristo.

Jini tsucul ba winic yic'ot jini tsiji’ ba winic

5]ini cha'an ti junyajlel chocola pejtelel i cha'an
ba pafimil am ba ti la' pusic'al: la' ts'i'lel, la'
bibi'le], 1a' jontolil, i colosojlel 1a' pusic'al, yic'ot i
ts'i'lel 1a' wut, come lajal i ts'i'lel lac wut bajche' i
ch'ujutesantel dioste'. 6Jini cha'an tal i mich'ajel
Dios ti' tojlel jini mu' ba i fiusafiob mandar. 7 Ti

yamba ora jatetla ja'el tsa' la' fiusa Dios che' ba
tsa' ajniyetla ti mulil. & Pero wale cayala pejtelel
jini: mich'ajel, a'leya, u'yaj t'an, jop' t'an, yic'ot
bibi' t'an mu' ba i loq'uel ti 1a' wej. 9 Mach mi la'
lotin la' pi'alob, come tsa'ix 1a' choco jini tsucul
ba 1a' pusic'al yic'ot i melbal. 10 Tsa'ix la' xojo
jini tsiji' ba 1a' pusic'al tsa' ba i mele Dios cha'an
mi la' q'uextayel majlel ti' yejtal Dios yic'ot tsiji'
ba la' fia'tabal. 11 Ti Cristo mach jelchojquic mi'
q'uejlelob winicob x'ixicob mi griego, mi judio, mi
tsepbil i pachalel, mi mach tsepbilic i pachalel, mi
fajt ch'oyolob, mi mach yujilic jun, mi an ti' yum,
0 mi ma'anic i yum, pero Cristo i Yumach pejtelel
winicob yic'ot pejtelel chuqui tac an.

12 Yajcabiletla i cha'an Dios, ch'ujuletla,
c'uxbibiletla. Jini cha'an lapala tsiji' ba la' pusic'al
yujil ba p'untaya yic'ot c'uxbiya. Q'uele la' ba
ti pec’. Yom uts la' pusic'al. Cuchula wocol.
13 Cuchben la' ba la' sajtemal. Nusaben la' ba
la" mul mi an la' contrajintel. Che' bajche’ tsi'
Nusabeyetla 1a' mul Cristo, che'ach yom mi la' mel
jatetla. 14Jini fiumen yom ba jifiach c'uxbiya, come
mi' yaq'uetla ti tem ajfiel ti jump’ejl la" pusic'al.
15 La' tsictiyic i fiach'talel 1a' pusic'al ch'oyol ba ti
Dios. Jini cha'an, tsa' tem pajyiyetla ti jump'ejl
la' bac'tal. Subenla Dios wocolix i yala. 16 Wen
Nopola 1 t'an Cristo cha'an mi' yac' i wut ti la'
pusic'al. Cantesan la' ba. Toj'esan la" ba yic'ot
wen ba la' fia'tabal. C'ayiben lac Yum salmo tac,
yic'ot himno tac, yic'ot c'ay ti' yutslel la' pusic'al.
Subenla wocolix i yala Dios. 17 Pejtel chuqui mi
la' mel, mi t'an, mi e'tel, melela ti' c'aba’ lac Yum

Jesus. Subenla wocolix i yala Dios lac Tat ti Jesus.
18 X'ixicob ac'a 1a' ba ti uts'at ti' wenta la' foxi'al,
come che'ach yom lac Yum. 19 Winicob c'uxbin 1a'
wijfiam. Mach tsatsic yom mi la' pejcan.

Bajche' yom mi' yajfielob xflopt'afiob

20 Alobob, jac'benla la' tat la' fia' ti pejtelel
chuqui mi' subefietla, come che'ach mi' mulan
lac Yum. 21 Tatalob, mach mi la' lon techben
1 mich'ajel la' walobilob ame lijicia mi' melob
i ba. 22X'e'telob, jac'benla la' yum ti pafiimil ti
pejtelel chuqui mi' subefietla, mach cha'anic uts'at
mi' q'ueletla winicob pero ti jump’ejl la' pusic'al
cha'an woli 1a' c'uxbin Dios. 23 Pejtelel chuqui
jach mi la' mel cha'lenla ti jump'ejl 1a' pusic'al ti'
tojlel lac Yum che' bajche’ i ye'tel lac Yum, mach
che'ic bajche’ i ye'tel winicob. 24 Come fia'tabil 1a'
cha'an, lac Yum mi caj i yaq'uefietla la' chobejtabal
ti panchan. Come woli la' cha'liben i ye'tel Cristo
lac Yum. 25 Jini mu' ba i cha'len jontolil, mux i
ch'am i tojol cha'an i jontolil. Ti jujuntiquil mi caj
iyaq'uentel bajche' an i melbal.

4

1Yumalob, melbenla chuqui uts'at yic'ot chuqui
toj jini x'e'telob la' cha'an. Come fia'tabil la' cha'an
an la' Yum ja'el ya' ti panchan. 2 Chan cha'lenla
oracion ti' xuc'talel 1a' pusic'al. Yom ch'ejletla ti
oracién. Subenla Dios wocolix i yala. 3 Tajayon
lojon ti oracion ja'el come fiup'ulon cha'an jini wen
t'an. C'ajtibenla Dios cha'an mi' chajpabefion lo-
jon ba' mic sub lojon majlel jini wen t'an yic'ot i
sujmlel Cristo mach ba tsictiyemic ti yamba ora,

4 cha'an mic tsictesan majlel che' bajche' yom.
> Ajfienlatiuts'at ti' tojlel jini mach ba ochemobic ti'
t'an Dios. C'afiala ti ts'acal jujump'ejl q'uin ti' tojlel
Dios. 6 Ti pejtelel ora cha'lenla uts ba t'an am ba i
yats'mil yubil. Na'tanla bajche' yom mi la' jac'ben i
t'an jujuntiquil.

Cortesia tac

77Jini c'uxbibil ba la quermano Tiquico mi caj i
subefietla pejtel chuqui wolic mel. Jifiach xuc'ul
ba x'e'tel, ¢ pi'al ti e'tel ti lac Yum. 8Jini cha'an
wolic choc tilel ba' afietla cha'an mi' fia'tan bajche’
afietla yic'ot cha'an mi' fiuq'uesabefietla la' pusic'al.
9 Mi' tilel yic'ot Onésimo jini xuc'ul ba quermano,
c'uxbibil ba lac cha'an, loq'uem ba ba' afietla. Mi
caj i subefietla pejtelel woli ba ti ujtel ilayi.

10 Aristarco, ¢ pi'al ti fiujp'el, mi' yaquefietla
cortesia yic'ot Marcos i yalobil i yumijel Bern-
abé. Che' bajche’ tsac subeyetla ti yamba ora,
yom mi la' pay ochel Marcos mi tsa' c'oti ba'
afietla. 11 Mi' yaq'uefietla cortesia Jesus, jini am ba
i cha'p'ejlel i c'aba’ Justo. Ti pejtelel jini israelob
cojach cha'tiquil uxtiquil woli' coltafiofiob ti e'tel
cha'an i yumantel Dios. Cabal tsi' fiuq'uesabeyofiob
c pusic'al. 12Mi' yaq'uefietla cortesia Epafras x'e'tel
1 cha'an Cristo tsa' ba loq'ui ba' afietla. Ti pejtelel
ora woli' chan cha'len wersa oracion cha'an xuc'ul
mi la' wajfiel, cha'an ts'acal mila' lu' fia'tan pejtelel
chuqui yom Dios. 13 Come mic subefietla, cabal
woli' chan fa'tafietla Epafras. Woli' fia'tan ja'el
pejtelel ya' ba afiob ti Laodicea yic'ot ti Hierapolis.
14 Lucas jini c'uxbibil ba sts'acaya, mi' yaquefietla
cortesia. Che'ja'el Demas. 15 Aq'uenla cortesia la

quermanojob ya' ba afiob ti Laodicea yic'ot Ninfa
yic'ot Xfiopt'afiob mu' ba i tempaiiob i ba ti' yotot
Ninfa.

16 Che' mi' yujtel ti q'uejlel ili jun ba' afietla,
aq'uenla i q'uelob ja'el xfiopt'afiob mu' ba 1 tem-
pafiob i ba ya' ti Laodicea. Yom mi la' q'uel ja'el
jini jun tsa' ba chojqui majlel ya' ti Laodicea.
17 Subenla Arquipo: “Chaca q'uele a ba cha'an
ts'acal ma' mel a we'tel tsa' baiyaqueyetlac Yum?”.
Che' yom mi la' suben. 18 Jofion, Pablo, tsac ts'ijba
ili cortesia tij c'ab. Na'tanla cachalon ti cadena. La'
ajnic la' wic'ot i yutslel i pusic'al Dios.

